
Ulloq : 16.10.2024 

     Mikivsuk Thomassen. 

 

Piginneqatigiilluni inissiat pillugit Inatsisartut inatsisaata allanngortinnissaa 

pillugu Inatsisartut inatsisaat 

(inissiat attartortittakkat allanngortinnerat, kaaviiaartitsinissamut inerteqqut 

il.il.) 

 

Ineqarnermut Attaveqaasersuutinullu Naalakkersuisoq 

 

 

Qujanaq siunnersuuteqartunut. 

 

Nunatsinni nalunaaquttap nikisinneqarsimanera assigiinngitsutigut malugineqarpoq 

inuttaasuniit, nalunaaquttallu siunniutigisai assigiinnatik. 

 

Maani inersuarmi annertuumik eqqartoqarnikuuvoq nalunaaquttap nikisinneqarnissaa 

pillugu tassa inuiaqatigiinnut sunniutigisinnaasai nunattalu avataanut qanoq 

sunniuteqarsinnaaneri pillugit aningaasatigullu eqquisinnaanera ilanngullugu. 

Inuit peqqissusaannut tunngasut ilanngullugit assigiinngitsumik 

eqquinerlussinnaanera allaat ilanngunneqarlutik. 

 

Assersuutigisinnaavara qaammatini arlalinni kaperlattartumiillu sunniutai piffissap 

sivikitsup iluani malunniunnikuupput, ullaakkut taartarnera sivisunerulernikuuvoq 

kingusinnerusukkullu qaamalaaminersinnaasarluni, tassa imaappoq piniartutut 

inuussutissarsiuteqartut qaammarnissaa utaqqeqqaartalernikuuvaat QAUNIGGAA. 

 

Kaperlattartumiilluni assigiinngitsutigut sunniuteqarnera malunniunikuuvoq, 

misissueqqissaarnerit pisimanngikkaluartut inuttaasunut malunnarsereernikuuvoq 

sunniutai qanoq kinguneqarnersut. Ilaatigut nanertuusaasinnaasunik 

takussutissaqarnerusinnaanera naatsorsuutigisinnaavara. Naak tamanna 

kissaatiginanngikkaluartoq. 

 

Inuttaasunut annertuumik sunniuteqarinnaanera ilanngullugu qulaajarneqarsinnaappat 

pitsaassagaluaqaaq, piffissanik nalunaaquttap nikisinneqarsimanera tunngavigalugu 

tamannalu inuttaasut qanoq kinguneqarsimanera pillugu Inuit Ataqatigiinniit 

kissaatigaarput. 

 

Kiisalu illoqarfissuarmut kujavaraanni tusarneqarsinnaavoq nalunaaquttap 

nikisinneqarsimanerat iluarisimaartut ullukkut qaamasarnerulersimanera 

malunniussimammat, tammanalu assigiinngissusermik takussutissiivoq inoqarfiit 

avinngarusimanerannik, inuaat peqqissusaannut qanoq sunniitigisimanera 

tamakkiisumik naqissuserneqanngikkaluartoq inuttaasut apuuttagaatigut 

malugineqarsinnaalluni. 

 

Kiisalu niueqateqateqarnikkut qanoq kinguneqarsimanersoq imaluunniit inuiaat 

pillugit qanoq kinguneqartussaanera pillugu misissuisoqartariaqarneranik 

kaammattuutiginaqaaq. 

Tusarniaassutinut akissutigineqarsimasut misissoraanni amerlanernit 

akissutigineqarpoq nalunaquttap nikisinneqarnera niueqatigiinnikkut 

pitsaanerulersimallusoq ilaasalu annikitsumik nalugisimagaat takuneqasinnaalluni. 

 

Nunatsinnilu nunaqavissut assigiinngitsutigut malugineqarnera ersarinnerulluni 

inunnullu ataasiakkaanut tusarniutigineqarsimanera malugiagassaasoq 

takuneqasinnaavoq nalunaaquttap utertitseqqinneqarnissaa kissaatigineqartoq, tassa 

imaassorinarpoq suliffeqarfissuarnut ilaqutaavoq inuttaasunullu ilaannut 

nikisinneqarsimanera pitsaanngitsut isigineqarluni. 

 

Inuit Ataqatigiinniit isumaqarput inuttaasut tusarniaanermi annertuumik 

peqataatinneqartariaqartut pisortaqarfiillu tusarniarneqarsimanerat ajunngilaq kisianni 

aamma inissaqarnerussariaqarpoq nalunaaquttap nikisinneqarneranut inuttaasunut 

toqqaannartumik sunniuteqarsimanera pillugu tusarniarneqartariaqarput. 

 

Qulaajarneqarli qanoq aningaasatigut sunniuteqarsimasoq? 

Inuttaasunullu qanoq peqqissusaannut sunniuteqarsimanersoq? 

Niuernikkut qanoq iluaqutaatigiva? Nunatta avataanut tunisat eqqarsaatigalugit. 

Nunatsinnut aningaasaqarnikkut iluaqutaasut ajoqutaasimasullu 

nalilersorneqarnissaat ingerlanneqarli. 

 

Assigiinngitsutit sunniutigisimasai misissorneqarnissaat pingaaruteqartutut isigaarput 

piffinni ilaanni ajorneqanngitsoq takuneqarsinnaavoq kisiannili ilisimatuussutsikkut 

misissuisoqarsimaneranik takussutissaqanngilaq. 

Tunngavilersuutaasinnaasut eqqortut nassuaassutigineqarsinnaanera 

soqutiginaateqartut ilagaat, uanilu susassaqartut asigiinngitsut peqataatinneqarnissaat 

kissaatiginarpoq. 

 

Lokalråd isumaqataapput nikisinneqanngitsoq tamannalu erseqqissummik 

nassuiaasoqarnissaa kissaatiginarpoq, pitsaasumik aaliangertoqarnissaa 

pingaaruteqassamat. 

 

Inuit Ataqatigiinnit kissaatigaarput siunnersuutigineqartoq pillugu susassaqarfiit 

inoqarfiillu ilanngullugit suliaq ingerlateqqinneqassasoq aappassaaniinnginneranilu 

Inatsisinut Ataatsimiititalimullu ingerlateqqipparput. 

 

 


